
ВАЛЮТЧЫКІ ЯК КРЫТЭР
Каб  набыць  валюту,  людзі 

з  рэгіёнаў  прыязджаюць  у 
Мінск. Але і там усюды даўжэ
зныя  чэргі,  раздражнёнасць 
жадаючых  разжыцца  дола
рамі  ці  еўра  і  нават  пэўны 
адчай. 

Фактычна  ў  краіне  зараз 
існуе  некалькі  курсаў,  гэта 
прызнала  і  дзяржава.  На
прыклад,  тым,  хто  ўзяў  у  ка
мерцыйных  банках  рублёвыя 
крэдыты,  дазволілі  іх  вяртаць 
па  наступным  курсе  –  курс 
Нацыянальнага банка плюс 10 
працэнтаў.

На  рынках  пакупнікам 
прапаноўваюць  разлічвацца 
па  курсе  ад  3500  беларускіх 
рублёў за долар да 4200. Вось 
што  сказаў  карэспандэнту 
“Тут  і  цяпер”  гаспадар  двух 
павільёнаў  на  Ждановічах,  у 
якіх гандлюць ламінатам і сай
дынгам:  “Калі  раней  андулін 
мы рэалізоўвалі па 31 500 руб
лёў  за  ліст,  то  цяпер  прадаём 
за  40  000.  Расійскі  “Кронас
тар” можа прапыніць пастаўкі 
свайго  ламінату  па  прычыне 
неразбярыхі  з  курсам  дола
ра  ў  Беларусі.  Актыўнасць  на 

рынку  паменшылася  ў  разы. 
Што  будзе  заўтра,  не  ведае 
ніхто”.

Фінансавы дырэктар адной 
з  буйных  кампаній,  якая  ган
длюе  бытавой  электронікай, 
сказаў  нашаму  выданню,  што 
замучыўся  пералічваць  кош
ты  на  прадукцыю  па  новых 
курсах: “Па старой цане долар 
купіць нідзе немагчыма. Наяў
ную  валюту  купляем  дзесьці 
па 3500 за долар, безнаяўную 
пакуль яшчэ можна набыць па 
3450.  Але  што  будзе  заўтра,  а 
тым больш паслязаўтра, не ве
дае ніхто”.

Гэта  ключавое  “не  ведае 
ніхто”  вымаўляюць  многія 
нашы  суразмоўцы,  у  тым  ліку 
і  вядомыя  эканамісты.  Былы 
старшыня  Нацыянальнага 
банка  Станіслаў  Багданкевіч 
таксама  цьмяна  ўяўляе  бу
дучыню  фінансавага  рынку 
краіны:  “Тых  грошай,  якія 
мы  чакаем  ад  Расіі,  можа  ха
піць  на  адзіндва  месяцы,  каб 
большменш  нармалізаваць 
сітуацыю”.

15 СУТАК 
ГОЛАДУ ЗАМЕСТ 

15 СУТАК 
АРЫШТУ

Сяргей  Малалеткін:  «Га
ладоўку  я  працягваю,  але 
дэвіз  пакуль  змяніў.  Цяпер 
ён  такі:  «15  сутак  голаду 
замест  15  сутак  арышту  па 
справе  аб  так  званых  ма
савых  беспарадках».  Я  сам 
быў  там,  на  плошчы.  І  там 
не было масавых беспарад
каў:  я  не  бачыў  ніводнага 
п’янага чалавека, я ні ў каго 
не  бачыў  зброі...  А  калі  ўсё 
ж  мы  ўдзельнічалі  ў  несан
кцыянаваным мерапрыемс
тве, то, паводле заканадаўс
тва, за гэта даюць максімум  
15 сутак. Усё!»

Падчас  разгону  акцыі  19 
снежня  спадару  Малалеткі
ну выбілі зубы, зламалі руку, 
нанеслі  іншыя  цялесныя 
пашкоджанні,  а  потым  суд 
аштрафаваў  яго  на  30  база
вых  велічынь  (1  мільён  50 
тысяч рублёў).

Цяпер,  на  чацвёртыя 
суткі  галадоўкі,  49гадовы 
Сяргей  Малалеткін  кажа, 
што  адчувае  сябе  нар
мальна:  «Усё  нармальна. 
Я  працую,  у  мяне  бацькі 
старэнькія,  дапамагаю, 
хаджу  ў  краму...  Жыву  як 
і  жыў!  Ну,  трошкі  галава 
баліць,  ёсць  пэўны  дыс
камфорт, але ён не такі фа
тальны, як справы ў нашай 
Беларусі».

 ПАДЗЕЯ

ЗБІРАЕЦЦА 
ПЕРАМАГЧЫ  

...ГОРАД

СТАР. 4 

Заканчэнне  на  стар. 3

БЕЛАРУСКАЯ ГАЗЕТА

ЖОРСТСКІ  ЦУГЦВАНГ*

Цугцва нг  (нем.  Zugzwang,  “прымус  да  ходу”)  —  пазіцыя  ў 
шашках і шахматах, у якой адзін з бакоў мусіць зрабіць нявы
гадны чарговы ход.

Сёння тэрмін ужываецца не толькі ў шахматах, але і ў іншых 
відах спорту (більярд, кёрлінг), у азартных і настольных гуль
нях  (нарды, картачныя гульні), а таксама ў многіх  іншых сфе
рах, і нават у быце. Напрыклад,  значэнні, калі любое дзеянне 
ці  бяздзеянне  ўсё  роўна  прывядзе  да  пагаршэння  сітуацыі, 
гэта значыць “рабіць нельга і не рабіць нельга”.

Пры цугцвангу ў аднаго з бакоў ці ў абодвух адразу (узаем
ны цугцванг — няма карысных або нейтральных хадоў, і пера
мяшчэнне любой з фігур вядзе да пагаршэння ацэнкі ўласнай 
пазіцыі (у строгім разуменні — да пагаршэння выніку). (Па ма
тэрыялах Вікіпедыі)

 ДА ВЕДАМА

Жыхар Оршы пісьменнік 
Сяргей Малалеткін, які 1 
красавіка пачаў галадоўку 
ў знак салідарнасці з Мікі-
там Ліхавідам, працягвае 
галадаць. Ён пратэстуе і 
супраць прысуду Ліхавіду, 
і супраць былых і будучых 
прысудаў усім удзельнікам 
мінскіх падзей 19 снежня.

500-доларавы заробак стаў і пунктам узлёту, і пунктам  
падзення

Цяперашняя сітуацыя на валютным, дый увогуле на фінансавым рынку 
краіны, мякка кажучы, не выклікае аніякага аптымізму. 

Каб аформіць падпіску “Тут і цяпер”, трэба адправіць смс са сваім адрасам 

на нумар 8 10 370 672 829 35 

УЛАДЗІМІР МАЦКЕВІЧ, ФІЛОСАФ: 

“ЕЎРОПА ВЫДАТНА РАЗУМЕЕ, ШТО ТУТ АДБЫВАЕЦЦА”.
— Не. Еўрапейскія палітыкі ўжо перакананы, што Лукашэн

ка мусіць сысці. Такому чалавеку не месца на чале ніводнай 
еўрапейскай дзяржавы. Усе ведаюць, якую жорсткую і адна
значную  ацэнку  дала  Еўропа  падзеям  19  снежня  ў  Беларусі. 
І  гэта  пры  тым,  што  ніхто  не  загінуў.  А  вы  чулі,  што  было  ў 
Азербайджане 2 красавіка? Было падаўленне мірнай дэманс
трацыі  апазіцыі,  і  значна  больш  жорсткае,  чым  у  Беларусі. 
Дзвесце  чалавек  затрыманы,  і,  па  чутках,  некалькі  чалавек 
загінулі. І ўсе маўчаць. Гэта сведчыць толькі пра тое, што хоць 
Беларусь і Азербайджан уваходзяць ва “Усходняе партнёрс
тва” як дзве раўнапраўныя краіны, стаўленне да Азербайджа
на і да Беларусі зусім рознае ў Еўропе: да Беларусі еўрапейцы 
ставяцца,  як  да  Еўропы,  да  Азербайджана,  усё  ж  такі,  —  як 
да далёкай суседкі. Гэта першае. Падругое, нядаўна ад адна
го  вельмі  ўплывовага  еўрапейскага  палітыка  я  пачуў  такую 
думку:  “Мы  б  цалкам  падтрымалі  радыкальных  беларускіх 
апазіцыянераў,  але  ж  бачым,  што  Лукашэнка  ні  перад  чым 
не спыніцца, каб захаваць сваю ўладу. Будзе страляць, будзе 
знішчаць не толькі сваіх апанентаў, а свой народ. Не спыніц
ца ні перад якімі ахвярамі. І мы ведаем, што ў гэтым выпадку 
Еўропа проста не здольная штонебудзь зрабіць. Бо для таго, 
каб  абараніць  апазіцыянераў  і  грамадзянскую  супольнасць, 
трэба  будзе  ўводзіць  войскі.  Але  ж  для  гэтага  патрэбен  даз
вол Генеральнай асамблеі ААН. А там ёсць Расія, якая ніколі 
не дасць сваёй згоды, бо мае права вета. Калі на пачатак ва
енных дзеянняў супраць Лівіі Расія пагадзілася, хоць і ўстры
малася  пры  галасаванні,  то  на  такую  справу  ў  Беларусі  яна 
ніколі не дасць дазволу”.

Таму Еўропа разумее, што, ідучы на радыкальныя крокі суп
раць рэжыму, яна зробіць магчымым вынішчэнне значнай і леп
шай часткі беларускага народу. 

СЯРГЕЙ КАСЦЯН, СТАРШЫНЯ БЕЛАРУСКАГА  
СЛАВЯНСКАГА КАМІТЭТА: 

“ЭКАНАМІЧНЫ КРЫЗІС ПРЫМУСІЦЬ ЕЎРОПУ НАРМАЛІ-
ЗАВАЦЬ АДНОСІНЫ З НАМІ”.

— Я думаю, што з Еўропай нашы адносіны нармалізуюц
ца,  таму  што  яна  таксама  знаходзіцца  ў  вельмі  складаным 
эканамічным становішчы.  І, як прадказвае вядомы алігарх 
Джордж  Сорас,  набліжаецца  новы  эканамічны  і  фінанса
вы  крызіс,  у  параўнанні  з  якім  крызіс  2008  года  падасца 
кветачкамі.  Ягадкі  наперадзе.  Згодна  з  прагнозам  Сораса, 
крызіс пачнецца ў 2012 годзе. Таму незалежна ад таго, хоча 

нехта ці не хоча нармалізаваць з намі адносіны, эканаміч
нае становішча вымусіць адкінуць убок розныя недамоўкі, 
палітычныя  ці  ідэалагічныя.  Падмуркам  усяму  з’яўляецца 
эканоміка. 

АНДРЭЙ ФЁДАРАЎ, ПАЛІТОЛАГ: 

“ТОЛЬКІ ПАСЛЯ ВЫЗВАЛЕННЯ ПАЛІТВЯЗНЯЎ”.
— Малаверагодна, што ў бліжэйшы час гэта адбудзецца, 

хоць  мы  і  назіраем  пэўныя  крокі  з  боку  беларускіх  улад  (я 
маю  на  ўвазе  змякчэнне  пэўных  абвінавачанняў).  На  мой 
погляд,  гэта,  безумоўна,  спроба  нейкім  чынам  пачаць  дыя
лог.  Але  мне  падаецца,  што  усё  ж  такі  гэтага  малавата  для 
таго, каб Брусель пайшоў адразу на змякчэнне сваіх адносін 
да  Мінска.  Галоўнае  —  вызваленне  палітзняволеных.  Якім 
чынам яны будуць вызвалены — памілаваны або з кагосьці 
абвінавачанне будзе знята ўвогуле, — гэта ўжо для Еўропы 
не  так  істотна.  Галоўнае,  каб  не  было  палітзняволеных.  Мы 
памятаем, што папярэдняе пацяпленне пачалося пасля таго, 
як  быў  вызвалены  Казулін.  Таму  можна  меркаваць,  што  за
раз будзе тая ж умова. Праўда, Еўропа ўжо навучана тым до
сведам і не будзе так безаглядна кідацца ў абдымкі. Але яна 
пойдзе  насустрач  тады,  калі  афіцыйны  Мінск  ажыццявіць 
падобныя крокі.

УЛАДЗІМІР КОЛАС, СТАРШЫНЯ РАДЫ  
БЕЛАРУСКАЙ ІНТЭЛІГЕНЦЫІ:

“УСЁ ЗАЛЕЖЫЦЬ АД СУМЛЕННАСЦІ ЕЎРАПЕЙСКІХ 
ПАЛІТЫКАЎ”.

—  Пра  нармалізацыю  адносін  пры  цяперашняй  лініі 
кіраўніцтва  Беларусі  казаць  не  выпадае.  Безумоўна,  усё  за
лежыць ад маральнасці, прынцыповасці і сумленнасці тых, хто 
зараз  вызначае  палітыку  Еўрапейскага  Саюза.  Нам  ужо  вядо
мыя  выпадкі,  калі  недалёкі,  непрафесійны  прагматызм  браў 
верх.  І вынікі таксама ведаем — мы назіраем іх кожны дзень. 
Такім  чынам,  пра  нейкую  нармальнасць  тут  нельга  казаць.  У 
еўрапейскіх структурах ёсць аптымісты, якія жадаюць бачыць 
нейкую імітацыю і падмяняць ёю сутнасць. Мы можам дачакац
ца  ўяўнай  нармалізацыі  адносін  паміж  Беларуссю  і  Еўропай, 
але гэта будзе толькі імітацыя.

Старшыня  Cавета  Рэспублікі  Анатоль Рубінаў  заявіў,  што 
19 снежня апазіцыя справакавала ўладу на жорсткія дзеянні ў 
дачыненні да яе прадстаўнікоў.

«На жаль, Еўропа пайшла на повадзе ў невялікай групы 
асоб, якія пайшлі на ўсё, толькі б прымусіць улады ўжыць да іх 
жорсткія меры і сапсаваць адносіны Беларусі і ЕС»,    —  заявіў 
А.Рубінаў, адкрываючы сесію Савета Рэспублікі Нацыянальна
га сходу, перадае «ІнтэрфаксЗахад».

Па  словах  А.Рубінава,  апазіцыя  «літаральна  паразітуе  на 
здаровым целе дзяржавы».

«Як толькі зляціць чарговая прапагандысцкая антыбела-
руская хваля, будзем імкнуцца да наладжвання адносін», — ска
заў А.Рубінаў.

 АФІЦЫЙНА

ЦІ  НАРМАЛІЗУЮЦЦА  АДНОСІНЫ  
З  ЕЎРОПАЙ  У  БЛІЖЭЙШЫ  ЧАС?

Да такога голуба у адносінах Беларусі і ЕС пакуль вельмі  
далёка

ПРАЦЭС  ПАЙШОЎ
А  яна,  трэба  прызнаць, 

далёкая ад нармалізацыі. 
Укладчыкі  пачалі  забіраць 

валютныя  і  нават  рублёвыя 
ўклады. 

Некаторыя  турыстычныя 
фірмы  ўвогуле  прыпыняюць 
сваю дзейнасць “да лепшых ча
соў”.  Прадаваць  грамадзянам 
за  беларускія  рублі  пуцёўкі, 
закупленыя  фірмай  за  валюту, 
выглядае не вельмі лагічным. 

У  нас  вяртаюцца  “старыя 
добрыя” часы, калі набыць не
абходную валюту можна было 
ў валютчыкаў.

Праўда,  пакуль  яны  “шы
фруюцца”,  не  афішыруюць 
сваю,  так  бы  мовіць,  фінанса
вую  дзейнасць.  Але,  як  кажу
ць,  працэс  пайшоў.  Што  на
зываецца,  попыт  спараджае 
прапанову    класічнае  праві
ла  эканомікі.  Тым  больш  той, 
якая  не  можа  адгарадзіцца 
ад  знешняга  свету  і  жыве  пе
раважна за кошт экспарту. 

Між тым, знешні 
дзяржаўны доўг краіны 
наблізіўся да ўзроўню 

ліміту (11 млрд долараў) 
і склаў на 1 сакавіка каля 

10,6 млрд долараў. 

НЯМА НАГОДЫ ДЛЯ 
ПАНІКІ

Праўда,  улады  не  бачаць 
асабліва  вялікай  праблемы  ў 
цяперашняй  сітуацыяй  з  ва
лютай. Вось як яе патлумачыў 
Аляксандр  Лукашэнка:  «Вядо
ма, нас вельмі моцна падкасіў 
ажыятаж  з  аўтамабілямі.  Мы 
паглядзелі  –  там  больш  за  мі
льярд!  Былі  нават  прапановы 
ўвесці  цяпер  гэтую  пошліну, 
але гэта ўдар па людзях. Наво
шта ж ужо сваіх людзей душы
ць? Вытрымаем мы гэта, няхай 
людзі  купяць  сабе  машыну 
якую  хочуць,  заменяць,  калі 
трэба. (…) Так, быў нейкі ажы
ятаж. Цяпер ён значна меншы, 

пайшоў на спад”. 
Нагадаем,  што  з  1  ліпеня 

ў  рамках  Мытнага  саюза  з 
Расіяй  уводзяцца  новыя  пош
ліны на аўто, прыроўненыя да 
расійскіх, і, такім чынам, інша
маркі павінны значна вырасці 
ў кошце.

Не турбуецца пакуль  і Між
народны валютны фонд (МВФ). 
Кіраўнік місіі МВФ па Беларусі 
Крыстафер  Джарвіс  на  нядаў
няй  прэсавай  канферэнцыі 
заявіў, што не бачыць праблем 
з  плацежаздольнасцю  Бела
русі:  «Думаю,  Беларусь  зможа 
ажыццяўляць свае плацяжы па 
знешнім доўгу. Лічу, што праб
лем з фінансаваннем не ўзнік
не», – сказаў К.Джарвіс.

Патлумачыць  бы  гэта  неяк 
даходліва  тым  мінакам,  якія 
займаюць  сваё  месца  ў  чарзе 
да абменніка яшчэ з вечара…

АБМЕЖАВАНАЯ СВАБОДА 
МАНЕЎРУ

Між  тым,  знешні  дзяржаў
ны  доўг  краіны  наблізіўся  да 
ўзроўню ліміту (11 млрд дола
раў) і склаў на 1 сакавіка каля 
10,6 млрд долараў. І ў бліжэй

шы час гэты доўг будзе толькі 
павялічвацца.

«Думаю, Беларусь зможа 
ажыццяўляць свае 

плацяжы па знешнім 
доўгу»

Дарэчы,  сам  МВФ  пакуль 
не  разглядае  магчымасці  выд
зеліць Беларусі чарговы транш 
крэдыту.  Усе  спадзевы  цяпер 
на  расійскія  крэдыты.  Але  на 
гэты  раз  Крэмль  устаў  у  позу 
і  выдачу  чарговых  крэдытаў 
Беларусі  абумоўлівае  досыць 
жорсткімі  ўмовамі.  Да  таго  ж 
даецца  вельмі  мала  часу  для 
выканання гэтых умоў…

Наш эксперт, эканаміст Пётр 
Казімярчук, перакананы, што за 
ўсім гэтым стаяць іншыя мэты і 
жаданні  расійскага  боку:  “Мас
ква  і  раней,  а  цяпер  асабліва, 
недвухсэнсоўна  давала  і  дае 
зразумець  Лукашэнку,  што  яе 
цікавяць  нашы  прадпрыемст
вы  нафтаперапрацоўкі,  Мінскі 
аўтамабільны  завод,  іншыя 
цікавыя  “смачныя”  кавалкі 

беларускай  прамысловасці. 
Цяпер  самы  час  браць  над  імі 
кантроль.  Самае  цікавае,  што 
кіраўніку дзяржавы на дадзены 
момант  і  таргавацца  асабліва 
не выпадае. Захад, які да прэзі
дэнцкіх  выбараў  мінулага  года 
ахвотна  ішоў  на  выдзяленне 
дастаткова  буйных  крэдытаў, 
цяпер увогуле досыць сур’ёзна 
задумаўся  над  эканамічнымі 
санкцыямі ў адносінах да Бела
русі. Вельмі брутальным, на яго 
погляд,  выглядае  тое,  як  Аляк
сандр  Лукашэнка  разабраўся  і 
разбіраецца са сваімі апанента
мі на мінулых выбарах. Так што 
апошні,  як  ніколі,  вельмі  абме
жаваны ў свабодзе манеўру”.

500 ДОЛАРАЎ ЯК  
МЫЛЬНАЯ БУРБАЛКА

Цяпер  паўстае  пытанне  аб 
тым, чаму эканоміка, якая што
год прырастала ў сярэднім на 
1011 працэнтаў, стала даваць 
такія сур’ёзныя збоі?

Многія  эканамісты  вінава
цяць  неапраўдана  раздуты 
заробак  у  500  долараў  перад 
прэзідэнцкімі  выбарамі.  Наша 
выданне  ў  свой  час  палічыла, 
што для таго, каб ашчаслівіць бе
ларускіх выбаршчыкаў такім за
робкам, трэба было б штомесяц 
дадаткова выдзяляць з бюджэту 
не  менш  як  600  мільёнаў  дола
раў. “Надзіманне” 500доларава
га заробку пачалося з кастрыч
ніка мінулага года. Лічыце самі...

Пётр  Казімярчук  перака
наны,  што  пра  цяперашні 
афіцыйны  курс  беларускага 
рубля  да  свабодна  канверту
емай  валюты  трэба  забыць  і 
што  дэвальвацыя  нашай  гра
шовай  адзінкі  павінна  была 
адбыцца яшчэ напрыканцы мі
нулага года — гэта неабходна 
як  экспарцёрам,  так  і  іншым 
суб’ектам гаспадарання.

Але для гэтага патрэбна палі
тычная  воля,  якой  на  дадзены 
момант у краіне яўна бракуе.

Нічога не з’яўляецца з нічо
га, а лёс будаўнікоў паветран
ых замкаў, як правіла, не самы 
зайздросны.

ВІКТАР АЛЯШКЕВІЧ

ЖОРСТСКІ  ЦУГЦВАНГЗаканчэнне.   
Пачатак  на  стар. 1

Старшыня Дзяржаўнага мытна-
га камітэта Беларусі Аляксандр 
Шпілеўскі канстатаваў рэзкае 
павелічэнне аб'ёму ўвозу легкавых 
аўтамабіляў у краіну.

"У  разы  павялічыўся  аб'ём  імпарту  аў
тамабіляў. Калі раней у дзень мы збіралі 4 
мільярды  мытных  плацяжоў,  то  цяпер  — 
12–17 мільярдаў. За тры месяцы ў Беларусь 

увезена  аўтамабіляў  столькі  ж,  колькі  за 
ўвесь мінулы год," — заявіў Шпілеўскі, вы
ступаючы  на  сесіі  ніжняй  палаты  беларус
кага парламента 4 красавіка ў Мінску. 

ІДЗЁМ НА РЭКОРД ПА АЎТО! 

Здагадайцеся, на якога караля больш падобны А.Лукашэнка - 
чорнага ці белага

Парадоксы жыцця

Улады нарэшце падрых-
тавалі грунтоўны адказ 
на заяву былого канды-
дата ў прэзідэнты Алеся 
Міхалевіча наконт ката-
ванняў у следчым ізаля-
тары Камітэта дзяржаў-
най бяспекі. Лепш бы яны 
гэтага не рабілі.

Пракуратура  кваліфікава
ла  зварот  Міхалевіча  з  гэтай 
нагоды  як  заведама  лжывы 
данос.  Маўляў,  словы  паліты
ка не адпавядаюць рэчаіснас
ці,  бо  ніхто  з  супрацоўнікаў 
КДБ не прызнаўся, што схіляў 
яго  да  супрацоўніцтва  пры 
дапамозе  сумна  знакамітай 
“ластаўкі”.  А  прысяданні  ў 
аголеным  выглядзе  —  гэта, 
на  думку  праваахоўных  орга
наў,  нармальная  працэдура 
асабістага  ператрусу:  раптам 
хто  ў  дупу  сабе  схаваў  нешта 
забароненае?

Таксама  было  адзначана, 
што ніхто іншы з “суседзяў” Мі

халевіча на холад у камеры не 
скардзіўся. Варта дадаць, што, 
паводле  афіцыйнай  інфарма
цыі, якая была агучана яшчэ ў 
снежні, арыштаваныя па спра
ве  аб  масавых  беспарадках 
таксама не мелі прэтэнзій на
конт немагчымасці сустракац
ца з адвакатамі. І наогул у іх не 
было ніякіх прэтэнзій.

Верагодна,  нават  спец
службы  ўяўлялі,  што  гэтыя 
аргументы  не  будуць  выгля
даць  пераканаўчымі  для  не
заангажаваных  людзей,  таму 
вырашылі  скарыстаць  казыр
ную  карту:  журналістам  пра
дэманстравалі  сяміхвілінны 
фільм  пра  Міхалевіча.  Па  сут
насці, гэта была нарэзка эпізо
даў  з  допытаў  экскандыдата 
ў  прэзідэнты,  прычым  запіс 
рабіўся патаемна.

На  прапанаваным  увазе 
грамадства  “хатнім  відэа”  Мі
халевіч  сапраўды  выглядае 
разняволеным  і  часам  нават 
вясёлым.  У  адным  з  эпізодаў 
ён гаворыць, што яго ніхто не 
збіваў, а потым яшчэ нахваль
вае харчаванне ў следчым іза

лятары.  Карацей  кажучы,  не 
жыццё, а курорт!

Фокус  у  тым,  што  ўсё  гэта 
ніяк не супярэчыць аповедам 
Міхалевіча.  На  прэсавай  кан
ферэнцыі  ён  гаварыў,  што  на 
першым этапе чэкісты ставілі
ся да яго някепска і ніякіх ката
ванняў не прымянялі. Проціза
конныя дзеянні пачаліся праз 
тры  тыдні  пасля  затрымання. 
Таму  цалкам  імаверна,  што 
запіс слоў палітыка пра адсут
насць  гвалту  ў  дачыненні  да 
яго быў зроблены ў перыяд з 
20  снежня  па  9  студзеня,  калі 
катаванняў сапраўды не было. 
Тое ж самае тычыцца і абмер
кавання  якасці  кадэбэшных 
абедаў.

А  вось  яшчэ  адна  частка 
“дакументальнай  стужкі”,  дзе 
Міхалевіч  выказвае  гатоўнас
ць да супрацоўніцтва са спец
службамі,  наогул  пацвярджае 
тое,  што  гаварыў  эксканды
дат  у  прэзідэнты.  Нагадаю:  у 
сваёй  заяве  палітык  сказаў, 
што  яго  вербавалі  ў  якасці 
агента. Гэта вынікае і з “кінах
ронікі”, прапанавай Камітэтам 

дзяржаўнай  бяспекі.  А  раней 
жа КДБ гэта абвяргаў!

Хтосьці  можа  заўважыць, 
што  Міхалевіч  сам  ахвотна 
прапаноўвае  свае  паслугі 
чэкістам. Аднак і гэта мае абса
лютна  рацыянальнае  тлума
чэнне.  Як  распавёў  на  пачат
ку  сакавіка  сам  былы  вязень 
“амерыканкі”,  ён  падпісаў 
дамову  пра  супрацоўніцтва 
і  наогул  усяляк  пераконваў 
аператыўнікаў КДБ у сваім жа
данні  дапамагаць  ім,  каб  вы
рвацца  са  следчага  ізалятара 
і  расказаць  аб  тым,  што  там 
адбываецца.  Таму  абраная  ім 
тактыка  паводзін  цалкам  зра
зумелая.  Ніхто  ж  не  папракае 
Штырліца за тое, што ён  ілгаў 
Мюлеру:  наадварот,  тое,  як 
персанаж  Юліяна  Сяменава 
перахітрыў  гестапа,  лічыцца 
подзвігам.

Самае  цікавае,  што  нават 
калі  чэкісты  гавораць  праўду 
і  насамрэч  ніякіх  катаванняў 
не было, у гэта мала хто паве
рыць, бо “кампетэнтныя орга
ны”  занадта  дыскрэдытавалі 
сябе  ў  папярэдніх  справах, 
якія  мелі  палітычную  афар
боўку.  Адпаведна,  цяпер  гра
мадскасць  хутчэй  дасць  веры 
аповедам пра жахі ў КДБ, чым 
любым  апраўданням  і  аб
вяржэнням афіцыйных улад.

ВАЛЯНЦІН СЫЧ

Менавіта так гучала б у 
судзе гэтая справа, калі б 
яна слухалася дзе-небудзь 
у Амерыцы ці ў якой іншай 
дэмакратычнай краіне. У нас 
усё больш празаічна і не так 
узнёсла. 

Для  нашага  менталітэту  і  тым 
больш  для  нашай  практыкі  адносін 
чалавека з дзяржавай больш звыклая 
з’ява  хаджэнне скаржніка па інстан
цыях  і  кабінетах,  адкуль  яго,  няглед
зячы  на  “адно  акно”,  адфутбольваю
ць тудысюды.

Яшчэ  ў  2009  годзе,  пенсіянер  Антон 
Пятровіч  Цыдзік,  колішні  інжынер  Ма
гілёўскага  аўтазавода  ,  паслізнуўшыся 
зімой у двары свайго дома № 58 па вулі
цы Астроўскага, зламаў руку. Вінаватым у 
гэтым аказаўся менавіта “двор і стан тра
туараў у ім”, што і пацвердзіў пазней суд, 
калі спагнаў з камунальнай службы на ка
рысць пацярпелага пэўную суму.

Колькі часу прайшло з той зімы, а ніякіх 

добрых змен у працы камунальшчыкаў і, 
адпаведна, у стане двара па Астроўскага, 
не адбылося. Нават і горш стала, бо бард
зюры зусім разваліліся, асфальт падняўся 
на  дыбкі,  на  праезнай  частцы  дарогі  ўз
доўж дома ўвесь час стаіць вада, гульнё
вая пляцоўка для дзяцей ніяк на пазнача
на і не агароджана...

Спакойна глядзець на ўсё гэта наш 
актывіст больш не змог і пачаў са зва
роту ў будаўнічы трэст № 17, якому “на
лежаць” дом і сумежная з ім тэрыторыя 
па вул. Астроўскага. Маўляў, што ж вы, 
даражэнькія, не зробіце ў нас “ліўнёў
ку”, мы ж і самі амаль круглы год сяд
зім у вадзе,  і дом наш хутка паплыве? 
А  ў  адказ  яму:  “Мы  ж  зрабілі!  Цяпер 
гэта  справа  домакіраўніцтва  –  захоў
ваць  “трубу”  ў  адпаведным  рабочым 
стане  і  правільна  яе  эксплуатаваць”. 
А ў домакіраўніцтве грамадзяніну, які, 
дарэчы,  шмат  год  добрасумленна  ап
лачвае камунальныя паслугі, адпавялі, 
што “ніякай ліўнёўкі не прымалі”.

Тады  і  давялося  грамадзяніну 
звяртацца ў суд. У сваім судовым іску 

да  ЖКГ  горада  ён  заявіў  патрабаванне 
вярнуць грошы, якія ён увесь гэты час вы
плачваў гораду (праз ЖРЭУ4) па адпавед
най графе – за добраўпарадкаванне два
ровай  і  сумежнай  тэрыторыі,  праезнай 
часткі дарогі і дзіцячай пляцоўкі.

У сакавіку ўжо адбыліся два пасяджэн
ні  суда  Кастрычніцкага  раёна  г.  Магілё
ва…

ВІКТАР ВОЙТ

ГРАМАДЗЯНІН ЦЫДЗІК СУПРАЦЬ ГОРАДА МАГІЛЁВА

“ХАТНЯЕ ВІДЭА”  
НА КАРЫСЦЬ МІХАЛЕВІЧА

Цыдзік працягвае верыць у суды. Хаця б 
у бытавых пытаннях

Беларускіх чыноўнікаў 
абавяжуць адказваць 
на электронныя зва-
роты грамадзян. Гэта 
прадугледжана закона-
праектам аб зваротах 
грамадзян і юрыдычных 
асоб, які днямі дэпутаты 
Палаты прадстаўнікоў 
прынялі ў першым 
чытанні.

ЧАМУ ЛУКАШЭНКА  
НЕ ВЯДЗЕ ПРЫЁМ  
ГРАМАДЗЯН

Былы  кіраўнік  галоўнага 
дзяржаўнаправавога  ўпраў
лення  Адміністрацыі  прэзідэ
нта  Аляксандр Пласкавіцкі 
лічыць,  што  асноўную  масу 
чыноўнікаў  гэтае  новаўвяд
зенне ўвогуле ніяк не закране.

— З аднаго боку, канешне, 
гэта  проста  прызнанне  на
вуковатэхнічнага  прагрэсу, 
—  разважае  Аляксандр  Ле
анідавіч.  —  А  з  іншага…  Не 
думаю,  што  гэта  вельмі  абра
дуе  чыноўнікаў.  Як  ні  круці, 
але  гэта  істотнае  павелічэнне 
нагрузкі.  Упраўленні  і  аддзе
лы пісьмаў, скажам так, самыя 
няшчасныя  і  вельмі  загружа
ныя.  Проста  ўявіце,  якая  гэта 
праца  —  разбіраць  лісты,  ся
род  якіх  амаль  90  працэнтаў 
напісана  не  зусім  разумнымі 
людзьмі. А яны іх разбіраюць, 
спрабуюць  хоць  неяк  адрэа
гаваць, асабліва калі ў людзей 
сапраўды нейкае вялікае гора.

Як правіла, у такіх аддзелах 
працуюць  жанчыны  перад
пенсіённага  ўзросту,  якія  па 
10–12 гадзін у суткі разбіраю
ць гэтую перапіску. Не думаю, 
што  з  тых  часоў,  як  я  перас
таў  працаваць  у  дзяржаўным 
апараце,  сітуацыя  змянілася. 
І  цяпер  на  іх  плечы  зваляцца 
яшчэ  і  электронныя  лісты. 
Большасць  супрацоўнікаў  ад
дзелаў  пісьмаў  электроннымі 
“прыбамбасамі”  валодаюць 
не вельмі добра, гэта значыць, 
што для іх гэта яшчэ і неабход
насць  сур’ёзна  давучвацца  ў 
такім узросце.

Асноўную  ж  масу  чыноўні
каў  гэтае  новаўвядзенне  ўво
гуле ніяк не закране. Да  іх гэ
тыя лісты як не траплялі, так і 
не будуць трапляць. І яны зро
бяць усё магчымае, каб гэтыя 
няшчасныя  падраздзяленні  іх 
не  мучылі.  У  прынцыпе,  зра
біць гэта нескладана…

Я  магу  прывесці  прыклад 
самага  “буйнога”  беларускага 
кіраўніка:  пачаўшы  кіраваць 
дзяржавай,  ён  спрабаваў  рэ
гулярна сустракацца з грамад
зянамі,  ладзіць  адпаведныя 
прыёмы, але ягонага характару 

хапіла толькі на адну сустрэчу. 
Потым ён Шэйману, Ціцянкову 
і нават сабе самому аб’явіў вы
мову  за  зрыў  графіка  прыёму 
грамадзян. Пасля гэтага перас
таў ладзіць прыёмы грамадзян 
і з тых часоў караў толькіх сваіх 
падначаленых.  Ад  імя  кіраўні
ка  дзяржавы  ў  Адміністрацыі 
прэзідэнта  з  грамадзянамі 
сустракаліся  толькі  кіраўнікі 
структурных  падраздзялен
няў, і вельмі рэдка — намеснікі 
кіраўніка  Адміністрацыі  прэзі
дэнта.  Сёння  “памучыцца”  час 
ад  часу  адпраўляюць  усялякіх 
высокапастаўленых  чыноўні
каў — тыя ездзяць па рэгіёнах 
і прымаюць грамадзян. Асаблі
ва заўважна гэта было напярэ
дадні апошніх выбараў. Сам жа 
Лукашэнка  грамадзян  пара
нейшаму не прымае.

Так  і  ў  выпадку  з  элект
роннымі  лістамі:  нашым  няш
часным  бабулькам  і  дзядам 
скажуць,  што  пра  іх  будуць 
клапаціцца  больш,  а  наса
мрэч…  На  сур’ёзныя  лісты, 
якія  заслугоўваюць  увагі,  як 
не  рэагавалі,  так  і  не  будуць 
рэагаваць. Лістамі будзе зава
лены  не  дзяржапарат,  а  суп
рацоўнікі  аддзелаў  пісьмаў. 
Большасць  з  іх,  дарэчы,  доб
расумленныя і чулыя людзі…

СЛУГІ НАРОДА ПАВІННЫ 
ПРАЦАВАЦЬ

Намеснік  гендырэктара  УП 
“Надзейныя праграмы” Кірыл 
Валошын лічыць, што павелі

чэнне нагрузкі на чыноўнікаў, 
пра  якую  кажа  Пласкавіцкі, 
не павінна ўвогуле хваляваць 
грамадзян,  якія  па  электрон
най  пошце  спрабуюць  дасту
кацца,  напрыклад,  да  нейкага 
міністра ці дэпутата.

—  Добра,  што  чыноўнікаў 
абавяжуць адказваць на элек
тронныя  звароты.  —  выказ
вае свае думкі Валошын. — Не 
будзе  хаджэнняў  па  выканка
мах,  чэргаў  і  гэтак  далей,  на
пісаў  пра  ўсе  свае  праблемы 
праз сайт і атрымаў адказ. 

ПАПЯРОВЫЯ АДКАЗЫ 
АДЫХОДЗЯЦЬ У МІНУЛАЕ? 

Заснавальнік  і  ўладальнік 
найбуйнейшага  інтэрнэт
рэсурсу  Беларусі  партала  
TUT.BY Юрый Зісер гаворыць, 
што  чыноўнікі  ўжо  не  першы 
год  прымаюць  да  разгляду 
электронныя пасланні.

—  Наколькі  я  ведаю,  так 
робіцца  ўжо  не  першы  год, 
—  дзеліцца  Юрый  Анатоль
евіч.  —  Толькі  раней  у  адказ 
на  электронны  ліст  прыхадзіў 
папяровы дакумент. У мяне та
кое  было  пры  зносінах  з  ДАІ  і 
Мінгарвыканкамам. А на многіх 
сайтах  супрацоўнікі  пастаянна 
трымаюць электронную сувязь 
з  наведвальнікамі.  Напрыклад, 
работнікі  таго  ж  Мінгарвыкан
кама  рэгулярна  адказваюць 
на  пытанні  на  сайце,  вядуць 
форум.  Насамрэч  многае  і  да
гэтуль  рабілася,  а  цяпер  зама
цавана  заканадаўча.  На  мой 
погляд, гэта трэба толькі вітаць.

МАРЫНА МІТ

Як растлумачыў журналіс
там  дэпутат  пастаяннай 
камісіі  Палаты  прадстаўні
коў  па  правах  чалавека, 
нацыянальных  адносінах  і 
сродках  масавай  інфарма
цыі Яўген Мельнікаў, закона
праект  прадугледжвае,  што 
электронныя  звароты  на 
афіцыйныя  сайты  дзяржаў
ных  арганізацый  падлягаю
ць  абавязковаму  разгляду 
ў  тыя  ж  тэрміны  і  ў  тым  жа 
парадку, як  і  іншыя выгляды 
зваротаў.  Калі  электронныя 
лісты  паступаюць  на  сайты 
іншых  арганізацый,  у  тым 
ліку камерцыйных, то рашэн
не пра неабходнасць даваць 
на  іх  адказ  ці  праігнараваць 
будзе  прымаць  кіраўнік  ар
ганізацыі, піша belta.by.

 АФІЦЫЙНА

Год  назад  Усерасійскі 
цэнтр  вывучэння  грамадс
кай думкі пацікавіўся, як час
та грамадзяне звяртаюцца ў 
органы ўлады праз інтэрнэт. 

Пераважная  большасць 
(67%)  расіян  інфармаваны 
пра магчымасць электронна
га  звароту,  многія  адказалі, 
што  пра  такую  магчымасць 
ім добра вядома,  і 25% люд
зей  упершыню  пачулі  пра 
гэта падчас апытання.

42% расіян, якія ўжо звяр
таліся  ў  органы  ўлады  праз 
інтэрнэт,  аддаюць  перавагу 
электроннаму  спосабу  зва
роту да органаў улады.

 ДА ВЕДАМА

ЦІ  АДКАЖУЦЬ  ЧЫНОЎНІКІ  
НА ВАШ ЭЛЕКТРОННЫ ЗВАРОТ?

На  працоўных  сталах  многіх  нашых ч ыноўнікаў  і  кампута-
ра  не  заўважыш! 

Большасць супрацоўнікаў 
аддзелаў пісьмаў 

электроннымі 
“прыбамбасамі” валодаюць 

не вельмі добра

Зборная Беларусі па 
футболе з аднолькавым 
лікам — 0:1 — прайгра-
ла дзве гульні запар: ад-
борачны матч чэмпіянату 
Еўропы камандзе Албаніі 
і таварыскі — дружыне 
Канады. Першая з іх знач-
на пагоршыла шанцы 
беларускіх футбалістаў на 
выхад у плэй-оф Еўра-
2012.

КЛЮЧАВАЯ ГУЛЬНЯ
Сустрэча  ў  Тыране  мела 

для  каманды  Бернда  Штанге 
ключавое значэнне. Перад ёй 
беларусы  ўпэўнена  займалі 
другое месца ў групе “D”, маю
чы ў актыве 8 ачкоў пасля 4 во
сеньскіх  паядынкаў  (гасцявая 
перамога  над  Францыяй  — 
1:0, нулявыя нічыі з Румыніяй і 
Люксембургам, хатні выйгрыш 
у Албаніі — 2:0).

Французы,  нягледзячы  на 
паразу  ад  беларусаў,  вышлі 
наперад  пасля  чатырох  пера
мог запар. Дужацца з нашчад
камі мушкецёраў за першынс
тво  ў  групе  —  утопія,  аднак 
канкурыраваць з футбалістамі 
Румыніі  ды  Босніі  і  Герцагаві
ны  за  другое  месца,  што  дае 
права  выхаду  ў  плэйоф,  цал
кам магчыма.

Пасля  восеньскай  серыі 
табліца выглядала так:

   Г А

1 Францыя 4 9

2 Беларусь 4 8

3 Албанія  4 5

4 Боснія  3 4

5 Румынія 4 2

6 Люксембург 4 1

У выпадку перамогі ў Тыра
не  беларусы  адмяжоўваліся 
ад албанцаў высокай шасціач
ковай  сцяной,  а  любы  вынік 
матчу  Боснія  і  Герцагавіна  — 
Румынія, які гулялі ў той самы 
дзень,  адсоўваў  ад  нас  яшчэ 
аднаго канкурэнта.

САЛОМКА АД ШТАНГЕ
Трывожны  званок  прагу

чаў  ужо  9  лютага,  калі  наша 
каманда  не  здолела  выйгра
ць  таварыскую  сустрэчу  са 
зборнай  Казахстана,  адной  з 
самых слабых у Еўропе — 1:1. 
У папярэднім адборачным цы
кле  беларусы  двойчы  грамілі 
гэтую зборную (5:1, 4:0).

Бліжэй  да  двубою  ў  Тыра
не  пачалі  прыходзіць  неп
рыемныя  навіны.  Сур'ёзныя 
траўмы  атрымалі  вядучыя 
гульцы “БАТЭ” і зборнай — на
падаючы  Віталь  Радзівонаў  і 
абаронца  Аляксандр  Юрэвіч. 
Былі  траўміраваны  і  знакамі
тыя  ветэраны  Віталь  Кутузаў 
(абараняе  колеры  італьянс
кага «Бары»)  і Аляксандр Глеб 
(выступае  за  ангельскі  «Бір
мінгем»).  Дапоўніў  бязрадас
ную  карціну  варатар  Юрый 
Жаўноў  з  піцерскага  «Зеніта». 
Акрамя  таго,  яшчэ  восенню 

Сяргей  Карніленка  і  Цімафей 
Калачоў «зарабілі» дыскваліфі
кацыі  і  не  мелі  права  выйсці 
на поле ў Тыране. Ужо будучы 
ў  зборнай,  на  трэніроўцы  ат
рымаў  пашкоджанне  Максім 
Бардачоў.

"Вядома,  мы  хочам  пера
магчы  ў  Албаніі,  на  чужым 
полі,  пры  запоўненых  заўзя
тарамі  трыбунах,  але  будзе 
вельмі  цяжка...  Калі  згуляем 
унічыю, то ў нас будзе дзевяць 
ачкоў, а ў албанцаў — шэсць. 
Але  потым  каманду  чакаюць 
хатнія  паядынкі,  тры  запар. 
Менавіта  ў  гэтых  сустрэчах 
вырашыцца  наш  лёс  у  адбо
рачным  турніры,  а  не  ў  Ал
баніі",  —  адзначыў  на  перад
матчавай  прэсканферэнцыі 
Штанге.

Відавочна,  што  нямецкі 
трэнер загадзя падаслаў сало
му, каб падаць потым было не 
надта балюча. 

Між тым сітуацыя не выгля
дала  фатальнай.  Адсутнасць 
групы  старажылаў  зборнай 

можна  было  прадбачыць.  І  ў 
албанцаў  праз  траўмы  не  гу
лялі два футбалісты асноўнага 
складу.  Акрамя  таго,  у  распа
раджэнні Штанге было дастат
кова  вопытных  футбалістаў, 
якіх ён спецыяльна найграваў 
цягам некалькіх гадоў.

Каб  даказаць  гэта,  назавём 
стартавы склад нацыянальнай 
каманды  Беларусі,  які  выйшаў 
на  поле  ў  Тыране,  з  пазначэн
нем у дужках колькасці матчаў 
у  зборнай:  варатар  Верам
ко  (5);  абаронцы  Шытаў  (22), 
Мартыновіч  (12),  Амельянчук 

(67), Молаш (12); паўабаронцы 
Кульчы  (89),  Цігараў  (19),  Кры
вец (13), Кісляк (13), Пуціла (17); 
форвард Вячаслаў Глеб (40).

ВЕРАМКО — ЗА ЎСІХ
Падчас  гульні  беларусы 

цалкам  аддалі  ініцыятыву 
гаспадарам,  якія  настойліва 
атакавалі нашы вароты. У тым, 
што  госці  прапусцілі  толькі 
адзін  мяч,  заслуга  Сяргея  Ве
рамко,  які  правёў  бліскучую 
гульню, а таксама штангі  і пе
ракладзіны,  што  прынялі  на 
сябе ўдары албанцаў.

Аб  адрозненнях  у  актыў
насці  каманд  сведчаць  лічбы: 
гаспадары білі па варотах гас
цей 17 разоў, госці — 4. Албан
цы  падалі  9  вуглавых,  нашы 
— толькі 1. Таму лік 0:1 можна 
разглядаць  і  як  шанцаванне 
для беларускай зборнай.

Фатальную памылку дапус
ціў  Аляксандр  Мартыновіч, 
аднак яе фактычна «запрагра
маваў» сам Штанге: хлопец ця
пер не трапляе нават у заяўку 

каманды  расійскай  прэм’ер
лігі  «Краснадара».  І  наадва
рот:  гульцы  асноўных  скла
доў  "Кубані"  і  "Томі"  ў  тым  жа 
галоўным  расійскім  дывізіёне 
Максім  Жаўнерчык  і  Сяргей 
Сасноўскі засталіся ў запасе.

Горшай у нас была паўаба
рона. Штанге зрабіў тры заме
ны — усе ў сярэдняй лініі, але 
пэўнае  ажыўленне  ў  дзеянні 
гасцей  унёс  толькі  Леанід  Ко
вель.  Адзін  з  самых  хуткіх  і 
тэхнічных  футбалістаў  “БАТЭ” 
Павел Няхайчык так і застаўся 
на лаўцы запасных, а яго калег 
і  аднаклубнікаў  Аляксандра 
Валадзько і Эдгара Аляхновіча 
нямецкі  настаўнік  у  зборную 
нават не выклікаў.

Такім  чынам,  аматары 
футбола  могуць  прад'явіць 
Штанге  наступныя  прэтэнзіі: 
няўменне выбраць аптымаль
ны  склад,  няякасную  падрых
тоўку  да  матчу,  адсутнасць 
належнага  псіхалагічнага  на
строю і няздольнасць змяніць 
ход  гульні  з  дапамогай  эфек
тыўных замен.

Зразумела,  што  і  праз  тры 
дні  пасля  албанскага  правалу 
зборная  выглядала  “бяззуба” 
ў паядынку з канадцамі.

УСЁ ВЫРАШЫЦЦА  
З БАСНІЙЦАМІ

Пасля  таго  як  французы  і 
румыны абыгралі аўтсайдараў 
з Люксембурга, а баснійцы вы
рвалі дома выключна важную 
вікторыю  ў  тых  жа  румынаў, 
табліца  набыла  для  нас  куды 
менш  перспектыўны  выгляд, 
чым гэта было яшчэ два тыдні 
таму.

1 Францыя 5 12

2 Беларусь 5 8

3 Албанія  5 8

4 Боснія  4 7

5 Румынія 5 5

6 Люксембург 6 1

Цяпер  у  барацьбе  за  дру
гое  месца  ў  лепшай  сітуацыі 
знаходзіцца  зборная  Босніі  і 
Герцагавіны.  Цалкам  магчы
ма,  што  ў  матчах  беларусаў 
з  баснійцамі  вырашыцца  лёс 
пуцёўкі ў плэйоф. 

Наступную  гульню  наша 
зборная  правядзе  2  чэрвеня 
ў Мінску са зборнай Францыі.

МІХАСЬ МОШЫН

ШТАНГЕ ПЕРАКРЭСЛІЎ МАРЫ  
БЕЛАРУСАЎ ПРА ЕЎРА-2012?



7WWW.SVABODABY.NET 7.04.11-13.04.11 г.
З жыцця рэгіёнаў

Жыхары барысаўскага 
мікрараёна Дымкі лічуць, 
што пачаткам барацьбы 
са шматгадовымі пад-
тапленнямі іх дамоў яны 
абавязаны экс-кандыдату 
ў прэзідэнты Уладзіміру 
Някляеву. Таму зараз 
дымкаўцы змагаюцца за 
ягоную свабоду, як разу-
меюць і як могуць.
…І НЕЗАЛЕЖНЫЯ  
ЖУРНАЛІСТЫ

Год прайшоў з таго моман
ту,  калі  ў  Дымкі  ўпершыню 
наведаўся  Уладзімір  Някля
еў.  Спачатку  не  як  палітычны 
дзеяч,  а  проста  як  вядомая  ў 
Беларусі асоба, паэт і пісьмен
нік, які не абыякавы да жыцця 
суайчыннікаў.  У  Дымках  тады 
была паводка і ўсё навокал за
лівалі  грунтовыя  воды.  У  пад
поллях  вада  стаяла  да  самай 
столі,  пералівалася  ў  пакоі 
праз  падлогу.  Супрацоўнікі 
МНС  толькі  што  не  начавалі 
ў  мікрараёне  –  адпампоўвалі 
ваду,  якая  праз  гадзінудзве 
прыбывала зноў.

Мясцовыя ўлады толькі ру
камі разводзілі – маўляў, няма 
сродкаў  для  таго,  каб  карды
нальна  вырашыць  праблему 
падтапленняў.  Грошай  наса
мрэч  патрабавалася  шмат: 
каб  густанаселены  мікрараён 
прыватнага сектара абараніць 
ад вады, неабходна было пабу
даваць помпавую станцыю ды 
дамбу даўжынёй больш за два 
кіламетры. 

“Каб не Някляеў, то  і зараз 
бы  тапіліся!  –  перакананы 
дымкоўцы.  Гэта  Някляеў  ды 
незалежныя журналісты звяр
нулі  ўвагу  грамадскасці  на 

нашу  праблему.  А  калі  Улад
зімір  Пракопавіч  пачаў  “біць 
у  званы”  і  наведвацца  да  нас, 
а  незалежныя  журналісты   
асвятляць  кожны  яго  прыезд, 
то мясцовыя ўлады зразумелі, 
што  будзе  скандал,  і  зава
рушыліся.  Першы  раз  за  тыя 
дзесяць год, што мы малілі аб 
дапамозе!  І  знайшліся  сродкі 
і  ў  аблвыканкаме,  і  ў  райвы
канкаме,  і  нават  рэспубліка 
далучылася”.

Потым  у  мясцовай  райвы
канкамаўскай  газеце  пісалася 
аб  тым,  што  Някляеў,  на  той 
момант  ужо  лідар  кампаніі 
“Гавары праўду!” , зусім ні пры 
чым,  маўляў,  вырашаць  праб
лему  збіраліся  і  без  ягонага 
ўмяшання. Але факт застаецца 
фактам:  заварушыліся  толь
ко  пасля  таго,  як  Някляеў  ды 
мясцовыя  незалежныя  жур
налісты  пачалі  сістэматычна 
звяртаць  увагу  грамадскасці 
на цяжкае становішча ў мікра

раёне.

САБРАЛІ ПАЎСОТНІ  
ПОДПІСАЎ

…Мінуў  год.  Прайшлі 
прэзідэнцкія  выбары.  Зараз  у 
Дымках вядзецца будаўніцтва 
помпавай  станцыі  ды  дамбы. 
Пакуль  што  дамы  яшчэ  пад
топлівае,  але  ўжо  не  так,  як 
летась.  А  Уладзімір  Някляеў, 
былы  кандыдат  у  прэзідэнты, 
за  якога  ў  Дымках  галасавала 
шмат  народу,  знаходзіцца  ў 
няволі – пад хатнім арыштам.

Для  дымкаўцаў  гэты  факт 
–  прычына  суму  і  адчування 
несправядлівасці  ў  адносінах 
да  “іх  Някляева”.  Не  дзіўна, 
што  дымкаўцы  далучыліся  да 
збору  подпісаў  пад  зваротам 
да  прэзідэнтаў  ЗША,  Расіі  ды 
дэпутатаў  Еўрасаюза.  У  гэтым 
звароце,  пад  якім,  дарэчы 
падпісваюцца і жыхары іншых 
барысаўскіх мікрараёнаў, якія 
пакутуюць  ад  падтапленняў, 

гаворыцца аб палітычным ста
не  Беларусі,  аб  тых  парушэн
нях  правоў  чалавека,  якія 
сталі  зараз  у  краіне  рэчаіс
насцю.  Людзі  разумеюць,  што 
падлік  галасоў  на  выбарах 
нельга назваць справядлівым, 
але  асабліва  падкрэсліваю
ць,  што  самае  галоўнае  зараз 
–  спыніць  рэпрэсіі  супраць 
апазіцыі  і  вызваліць  палітыч
ных вязняў.

“…Мы звяртаемся не толь
кі  да  беларускіх  грамадзян,   
пішуць у сваім звароце бары
саўчане,  але  і да сусветнага 
грамадства,  а  таксама  да  на
шых братоў расіян, с заклікам: 
дапамажыце  нам,  спыніце 
апошнюю  дыктатуру  Еўропы!  
А  ад  Аляксандра  Лукашэнкі 
мы  патрабуем  неадкладна 
скасаваць усе абвінавачанні ў 
дачыненні  да  Уладзіміра  Няк
ляева і астатніх былых канды
датаў  у  прэзідэнты,  а  таксама 
іншых  палітыкаў,  актывістаў 
грамадскіх  аб’яднанняў  і  не
залежных  журналістаў”.  Пад 
гэтымі  словамі  падпісваюцца 
жыхары барысаўскіх Дымак.

Ужо  сабрана  больш  за  паў
тары сотні подпісаў не только 
ў Дымках, але  і ў  іншых мікра
раёнах  Барысава,  дамы  якіх 
топіць  вада  з  рэк  Бярэзіна, 
Сха ды Пліса. Дарэчы, і ў гэтых 
мікрараёнах  пасля  неаднара
зовага прыезду туды Някляева 
ўлады пачалі нешта рабіць, каб 
вырашыць  праблемы  падтап
ленняў.  Там  таксама  памятаю
ць аб экскандыдаце  і таксама 
хвалююцца за яго будучыню.

ВАЛЯНЦІНА РЫБІНА

Ў БАРЫСАЎСКІХ ДЫМКАХ  
НЯКЛЯЕВА НЕ ЗАБЫВАЮЦЬ

Светлагорскі міжраённы аддзел 
Гомельскай управы КДБ вярнуў 
кіраўніку мясцовай арганізацыі 
партыі левых "Справядлівы свет" 
Святлане Міхальчанка сістэмны 
блок камп’ютара і DVD, забраныя 
падчас ператрусу.

"Прывёз  мне  сістэмны  блок  і  дыскі 
оперупаўнаважаны  КДБ  Васіль  Падаляк 
— ветлівы такі, зняў абутак у кватэры. І ў 
дадатак перадаў мне садавіну", — паведа
міла спадарыня Міхальчанка.

Ператрус  у  кватэры  Міхальчанка, 
былога  педагога,  дырэктара  школы, 
быў  зроблены  9  лютага.  Святлана  Канд
ратаўна  тады  толькі  што  выпісалася  са 
шпіталя. Зза хворай нагі ёй было цяжка 
хадзіць. 

Выглядае,  што  садавіну  чэкіст  пера
даў, каб крыху згладзіць ранейшыя пры
красці.

19 снежня Святлана Міхальчанка была 
ў Мінску, але не на плошчы Незалежнасці. 
Таму нічога не магла сведчыць пра маса
вую акцыю пратэсту.

РАДЫЁ СВАБОДА

ВЯРНУЛІ КАМП’ЮТАР З САДАВІНОЙ У ДАДАТАК

 Будаўніцтва ўсё ж пачалося!

Апошняя паласа

Заснавальнік ТАА “Тут і цяпер”

Галоўны рэдактор А. Уласаў (email: info@svabodaby.net)

Адрас г. Мінск, вул. Касцюшкі, 18

Падпісана ў друк 22:45 7.04.11

Тыраж 299 экзэмпляраў

8 10 370 672 829 35 
Каб аформіць падпіску “Тут і цяпер”  
трэба адправіць смс са сваім адрасам на гэты нумар

падпіска на газету “Тут і цяпер” - БЯСПЛАТНАЯ

Фізічнае ўздзеянне 
прымяніў ахоўнік адной 
з кіеўскіх школ 4 кра-
савіка да карэспандэнта 
беларускага тэлеканала 
АНТ Аляксея Мартыненкі, 
паведамляе ўкраінскае 
выданне «Тэлекрытыка». 

«Мы  запісвалі  на  фоне 
будынка  школы  непадалёк 
Шаўчэнкаўскага  суда  стэнд
ап,  —  паведаміў  карэспан
дэнт.  —  Да  нас  падышоў 
ахоўнік  школы  і  папрасіў  пе

рад  здымкамі  ўзяць  дазвол  у 
дырэктара  школы.  Я  растлу
мачыў  яму,  што  мы  здымаем 
у  публічным  месцы,  на  вулі
цы, таму дазволу ні ў каго не 
павінны прасіць, акрамя таго, 
паказаў  яму  171  артыкул  КК 
аб  перашкодзе  журналісц
кай  дзейнасці.  Потым  узяў  у 
аператара  камеру  і  папрасіў 

ахоўніка растлумачыць перад 
камерай,  чаму  ён  перашкад
жае  нам  працаваць.  У  адказ 
ахоўнік  добра  натрэнірава
ным  прыёмам  заламаў  мне 
пальцы  так,  што  яны  хрус
нулі».

Паводле  слоў  Мартыненкі, 
міліцыя  на  выклік  прыехала 
вельмі хутка і адразу запісала 

сведчанні  відавочцаў  здарэн
ня.  Справу  ўладзілі  па  пагад
ненні  бакоў,  паколькі  ахоўнік 
папрасіў  прабачэння  за  свае 
дзеянні.

Здымачная група АНТ рых
тавала  сюжэт  пра  антыалка
гольныя праграмы ў навучаль
ных установах.

БЕЛАПАН

І ДЗЯРЖАЎНЫЯ ЖУРНАЛІСТЫ 
ТРАПЛЯЮЦЬ ПАД РАЗДАЧУ

Скандалам скончылася 
пасляматчавая прэс-
канферэнцыя трэнераў 
хакейных клубаў «Юнац-
тва» (Мінск) і «Нёман» 
(Гродна) 1 красавіка.

Нагадаем, што мінчукі зава
явалі  медалі  нацыянальнага 
чэмпіянату  шосты  раз,  выйг
раўшы  ў  гродзенцаў  серыю  з 
лікам 4:2.

Трэнер  «Юнацтва»  не  вый
шаў на цырымонію паціскання 
рук,  а  ў  часе  прэсканферэн
цыі  дазволіў  сабе  абразлівыя 
выказванні  на  адрас  саперні
каў. 

«Я наогул там каманды не 
бачыў. Больш смешнай за яе ў 
плэй-оф яшчэ не было. Яны да 
варот хоць раз даехалі сёння? 
Ні аднаго моманту. (…) «Нё-
ман» выйграў столькі матчаў, 
колькі мы вырашылі. Мне со-
рамна за іх.

Увесь плэй-оф мы гулялі з імі 
ў «коткі-мышкі». Больш “бяззу-
бай” і слабай каманды ў плэй-
оф я яшчэ не бачыў», — цытуе 

Міхаіла Захарава «Прэсбол».
Трэнер  «Нёмана»  Дзміт-

рый Краўчанка пры гэтым не 
прысутнічаў,  да  журналістаў 

ён  выйшаў  пасля  Захарава. 
«Я не быў сведкам гэтага, мне 
цяжка каментаваць. Калі б Мі-
хал Міхалыч апынуўся сам-на-
сам са мной, то ён бы моцна 
пашкадаваў аб сказаным. Але 
вы не ўяўляеце, як у яго трэслі-
ся рукі перад гульнёй. Калі За-
хараву ёсць што сказаць, то 
хай ён зробіць гэта адзін на 
адзін, таму што пры сведках 
я біцца не буду. Гэта я не про-
ста так кажу — нос бы я яму 
зламаў дакладна.

Ён чалавек пагардлівы. 
Можа, гэта ў чымсьці і добра, 
але гуляе не ён, а яго падапеч-
ныя. І гэтыя словы сказалі не 
хакеісты, а трэнер. Паказваю-
чы свае слабыя бакі, ён не ста-
новіцца больш моцным. Ён за-
ваблівае хакеістаў у каманду 
грашыма і сталічнай прапіс-
кай. Заўважце, усе хварэюць не 
супраць «Юнацтва», а супраць 
Захарава. Але я не хачу нічога 
дрэннага казаць пра яго. Тым 
больш за вочы. Хачу сказаць 
дзякуй камандзе «Юнацтва» 
без трэнера. Гэта годныя 
хлопцы, яны нездарма выйг-
ралі Кантынентальны кубак».

ПАВОДЛЕ «ПРЭСБОЛА»

…А ЯМУ Б ЗЛАМАЎ НОС

“Юнацтва” стала чэмпіёнам, але прыкры асадак застаўся…


